
თებერვალი

ო რ შ ა ბ ა თ ი

1
(19.I) წმ. ანტონ მესვეტე, მარტომყოფელი, თ



2მეფ 15,13-14.30; 16,5-13; ფს 3; მარ 5,1-20

გადი ამ კაცისაგან, არაწმიდა სულო!  
 მარ 5,8

შენს წინაშე, იესო, ავ სულებს, რომლებიც შესაძლოა 
ჩემშიც იყვნენ, არ დაედგომებათ. შენა ხარ გამათავისუფ-

ლებელი; შენ მოგმართავთ, როცა ისინი შეგვაწუხებენ 
და შენთან მოვიყვანთ იმათაც, ვინც მათ მონობაში არიან. 

მადლობა შენი ჩვენთან და ჩვენთვის ყოფნისათვის!

რიგითი IV კვირა [IV] მწ

თებერვალი

ს ა მ შ ა ბ ა თ ი

2
უფლის ტაძრად წარდგენა (მირქმა),  

 დ, [ს], თ



მალ 3,1-4 ან, ებრ 2,14-18; ფს 23;  ლკ 2,22-40
ბერ–მონაზონთა დღე, შეხვედრა ქუთაისში

და თვით შენს სულშიც გაივლის მახვილი  

 ლკ 2,35

„მახვილი“, რომელიც გაივლის მარიამის სულში, ყველა-
საგან მიტოვებული და თავად ღმერისაგან „წყეულად“ 

მიჩნეული იესოს ჯვარზე სიკვდილის ხილვის მტანჯველი 
ტკივილია. მიუხედავად იმისა, რომ იგია „ხალხთა ნათე-
ლი“, სიმეონის წინასწარმეტყველებისამებრ, იესო ამავე 
დროს საცილობელი ნიშანია. ვინც იღებს მას და აღი-

არებს ღვთის ძედ, მზადაა დაითმინოს წუთისოფლისა და 
წყვდიადის სიძულვილი. მარიამმა სხვებზე მეტად შეიყვა-

რა იგი და ამიტომ სხვებზე მეტიც იტანჯა ამის გამო. 
მადლობა, იესო, სიყვარულის მოწმობისათვის, მარიამი-
საგან რომ მიიღე და მადლობა, რომ ჩვენი გაძლიერებაც 

განგიზრახავს!

თებერვალი

ო თ ხ შ ა ბ ა თ ი

3
წმ. ბლაზი, ეპისკოპოსი და წამებული †IVს.; 
წმ. ანსგარი (ოსკარი), ეპისკოპოსი †865.



2მეფ 24,2.9-17; ფს 31; მარ 6,1-6

დიდად შევცოდე, ეს რომ გავაკეთე 2მეფ 24,10

დღეს მოთხრობილი დავითის ცოდვა მდგომარეობდა 
იმაში, რომ მან იმედები უფლის ნაცვლად ჯარისკაცთა 
სიმრავლეში დაამყარა. მაგრამ: „დავითს გულმა რეჩხი 
უყო...“. და მეფე ღებულობს მადლს, მის გულს რომ 

ეხება, შეინანებს და ერთან ერთად იხდის თავისი ცოდ-
ვის სასჯელს. შემდეგ კვლავ იგალობებს, კიდევ უფრო 
დიდი მადლიერებითა და თავმდაბლობით, თავისი უფ-
ლის სიყვარულს, რომელიც შეუსწორებს, მიუტევებს 

და ანუგეშებს.

რიგითი IV კვირა [IV] მწ

ხ უ თ შ ა ბ ა თ ი

4
რიგითი IV კვირა [IV] მწ



3მეფ 2,1-4.10-12; 1ნეშტ 29,10-12; მარ 6,7-13

გამაგრდი და კაცი იყავი 3მეფ 2,2

დავითი აკურთხებს თავის ძეს, სოლომონს ტახტის 
მემკვიდრედ. ეუბნება, იყოს მტკიცე და უდრეკი მოსეს 
რჯულის დაცვასა და შესრულებაში. ამგვარად ღმერთი 
შეძლებს მისი ტახტის განმტკიცებას და მასზე მის შთა-

მომავალთა დასმას. 
მადლობა, იესო, იმ ძალისათვის, რასაც მანიჭებ შენი 

სახარების ცხოვრებაში გასატარებლად, მაშინაც, როცა 
მრავალთა თვალში არაფრად ვვარგივარ.  
გმადლობ, რადგან შენს კვალში მავალთ  

შენ სთავაზობ გემსახურონ შენს ეკლესიაში.

თებერვალი5
პ ა რ ასკ ე ვ ი

წმ. აგათა ქალწ. და წამებ., †≈250 (მ) წ



ზირ 47,2-11(2-13); ფს 17; მარ 6,14-29

არ გერგება შენი ძმისცოლი ცოლად  
 მარ 6,18

გამოვუცხადოთ სიყვარულით ღვთის  
სიბრძნე და ნება ჩვენს მოყვასს, დიდი წყალობაა.  

თუ გაიგონა, პოვებს მშვიდობას, ჩვენ კი სიხარულს;  
თუმცა, შესაძლოა დაგვხვდეს მტრობა და დევნა,  

წმიდა იოანე ნათლისმცემლის მსგავსად.  
სულო წმიდაო, მოგვანიჭე შენი ნათელი და ძალა!

რიგითი IV კვირა [IV]

თებერვალი6
შ ა ბ ა თ ი
წმმ. პავლე მიკი და მეგ., წამ. (მ) †1597, წ.

რიგითი IV კვირა [IV] 



3მეფ 3,4-13; ფს 118; მარ 6,30-34

მიანიჭე შენს მსახურს დამყოლი გული  3მეფ 3,9

ამას სთხოვს სოლომონი უფალს, რათა შეეძლოს გაარ-
ჩიოს „სიკეთე ბოროტებისაგან“ და ამგვარად შეძლოს 

ბრძნულად მართოს, ერის სასიკეთოდ. 
მამაო, მეცა გთხოვ გულს, შენი, შენს შთაგონებათა 
და შენი სიტყვის დამყოლი რომ იქნება. განკურნე ის 

ინსტინქტების მონობისაგან ამწუთიერი სურვილების, 
კომფორტის, ცდუნებების კვალზე სიარულისას... მაშინ 
ვიქნები შენი სიყვარულის იარაღი, სხვათათვის გაწვ-

დილი ხელი.

თ ე ბ ე რ ვ ა ლ ი7
კ ვ ი რ ა



ეს 6,1-2.3-8; ფს 137; 1კორ 15,1-11; ლკ 5,1-11

მოისროლეთ ბადეები თევზის დასაჭერად 
 ლკ 5,4

ჩვენ, ქრისტიანები, იესოს მოწაფენი, ვმონაწილეობთ 
ადამიანთა დახსნის მის გასაოცარ დავალებაში, თევ-
ზების მსგავსად მათი ამოთრევით ქაოსის ზღვიდან, 

მამისაგან დაშორებული ცხოვრებიდან, ნათელსა და 
სიყვარულს მოკლებული ცხოვრებიდან. ჩვენს „საქ-

მეში“ ვფლობთ თავად იესოს მითითებებს; ვეძებთ მათ 
მის სიტყვაში, მის ეკლესიაში, ლოცვაში, ძმათა ხმაში, 

განსაკუთრებით კი მწყემსთა ხმაში.

რიგითი V კვირადღე, «გ», [I], მწ

თებერვალი8
ო რ შ ა ბ ა თ ი

წმ. იერონიმე ემილიანი, †1537; 
წმ. იოსეფინა ბახიტა, ქალწული,†1947; 

(26.I) წმ. დავით აღმაშენებელი



3მეფ 8,1-7.9-13; ფს 131; მარ 6,53-56

ვინც კი ეხებოდა მას, იკურნებოდა მარ 6,56

მშვენიერი და დიდია, ყველაზე ნამდვილი სიყვარულია 
ამ ხალხის სიყვარული, რომელსაც იესოსთან მოჰ-
ყავს თავისი სნეულნი და ტანჯულნი! მეც, სნეულმა, 
„შევეხე“ იესოს: მაშინ გავიგე რა ყოფილა სიცოცხლე 
და სიხარული; გავიგე, რომ თურმე ადამიანს მხოლოდ 

იესო სჭირდება! იესო, მაცხოვარო ჩემო: მადლობა!

რიგითი V კვირა [I] მწ

თებერვალი9
ს ა მ შ ა ბ ა თ ი

რიგითი V კვირა [I] მწ



3მეფ 8,22-23.27-30; ფს 83; მარ 7,1-13

ნუთუ ნამდვილად იმკვიდრებს  
მიწაზე ღმერთი?  3მეფ 8,27

სოლომონ მეფის ლოცვის სიტყვებია, მთელი ერის წინაშე 
რომ აღავლენს ახალდასრულებულ ტაძარში.

დღეს ჩვენ, უფლის ახალი ერი, გაკვირებითა და მადლი-
ერებით დავამოწმებთ, რომ ღმერთი მართლაც ჩვენთანაა: 

ყოველდღიურ განსაცდელებში, პირად ლოცვებში, ეკ-
ლესიის საიდუმლოებში, საკვირაო კრებულში „ვეხებით“ 
იესოს, განვიცდით მის სიყვარულს. და ჩვენს გულს არ 

ეშინია და იცის, რაცაა სიხარული!

თებერვალი10
ო თ ხ შ ა ბ ა თ ი

წმ. სქოლასტიკა, ქალწ. †≈542 (მ)



იოვ 2,12-18; ფს 50; 2კორ 5,20 - 6,2; მთ 6,1-6.16-18
მძიმე მარხვის დღე

ქრისტეს სახელით გთხოვთ:  
შეურიგდით ღმერთს 2კორ 5,20

არსებობს გადაწყვეტილებები, რომლებიც სიკვ-
დილ-სიცოცხლის საქმეა. ის, რისკენაც მოგვიწოდებს 
წმ. პავლე, ყველაზე ძლიერაა სიკვდილ-სიცოცხლის 
საქმე, რადგან მარადიულ სიკვდილსა და მარადიულ 

სიცოცხლეზეა ლაპარაკი. 
დღეს მსურს იესოს მხარი დავიჭირო და კვლავ გამო-

ვუთავისუფლო მას ადგილი ჩემს ცხოვრებაში, გადავშ-
ლი დამტვერილ სახარებას, დავუჯდები მას მარტო 

ეკლესიაში, ტაბერნაკულუმში რომ იმყოფება, მივალ 
მღვდელთან ღვთიური მიტევების გამოსართმევად. 
მადლობა, იესო, ამ ძვირფას შესაძლებლობას რომ 

მაძლევ: არ მინდა მისი ხელიდან გაშვება!

ნაცრის დაყრა ოთხშაბათი, [ს], ი

(მოხს: ლურდის ღვთისმშობელი (უმანკო ჩასახება)1858

(29.I) წმ. აშოტ დიდი კურაპალატი, წამებ.)

ხ უ თ შ ა ბ ა თ ი



რჯლ 30,15-20; ფს 1; ლკ 9,22-25
სნეულთა დღე

ვინც ჩემი გულისთვის დაღუპავს თავის 
სიცოცხლეს, იგი იხსნის მას ლკ 9,24

დავხარჯოთ მთელი ჩვენი ცხოვრება შენთვის, იესო, 
მთელი გულით შენი შეყვარებისათვის, შენი სიტყვების 
უშიშრად და ვინმეს მორიდების გარეშე მორჩილებით, 

აი, ესაა ჩვენთვის ხსნა, თავისუფლება ყოველი შიშისა-
გან და ნამდვილი სიცოცხლე. მადლობა ამ შესაძლებ-

ლობას რომ გვანიჭებ.

ხუთშაბათი ნაცრისყრის შემდეგ [IV]ი

თებერვალი12
პ ა რ ასკ ე ვ ი



ეს 58,1-9; ფს 50; მთ 9,14-15

წინ წაგიძღვება შენი სიმართლე ეს 58,8

„ჩემი“ სიმართლე, ანუ, ქრისტიანის სიმართლე მდგო-
მარეობს მამის ნების აღსრულებაში ისე, როგორც 
შვილს შეჰფერის. იქ, სადაც მისი ხელი დაგვსხამს, 

დღითი დღე, დარწმუნებულნი ვართ რომ შეგვიძლია 
შევასრულოთ მისი მადლით, მისდამი და ძმათადმი 

სიყვარულის ჩვენი დავალება.

პარასკევი ნაცრისყრის შემდეგ [IV]ი

თებერვალი13
შ ა ბ ა თ ი



ეს 58,9-14; ფს 85; ლკ 5,27-32

მოვედი არა მართალთა მოსაწოდებლად, 
არამედ ცოდვილთა ლკ 5,32

არადა მე სულ თავის მართლებაში ვარ, საკუთარ ნაკლს 
ვამცირებ, საკმარისად კარგი მგონია თავი, მრავლაზე 
უკეთესი, უარესად რომ იქცევიან. ამგვარდ ხომ, კარს 
ვკეტავ და იესოსაც გარეთ ვტოვებ, მოსატევებლად 

და მამასთან და ძმებთან თანაზიარებაში ჩემს აღსად-
გენად რომ მოსულა. პაპი ფრანცისკეს ბებია ამბობდა: 
„სჯობს ერთხელ გაწითლდე სირცხვილისაგან, ვიდრე 
ათასჯერ გაყვითლდე შიშისაგანო“! ჰო, იესო, ცოდვი-

ლი ვარ: შენ მომიტევე!

შაბათი  ნაცრისყრის შემდეგ [IV]ი

თ ე ბ ე რ ვ ა ლ ი14
კ ვ ი რ ა



რჯლ 26,4-10; ფს 90; რომ 10,8-13; ლკ 4,1-13

არა მხოლოდ პურით იცოცხლებს კაცი ლკ 4,4

შენ იქნები, უფალო იესო, ჩემი „პური“ პასექისკენ მი-
მავალ ამ გზაზე! შენ მეყოლები გულში ყოველ წუთს: მე 
დამაპურებს შენი სიყვარული, გზას შენი სიტყვა გამინა-
თებს... და იმ ამქვეყნიურ საგნებსაც, რაც კი მჭირდება, 
მამას გამოვართმევ მადლირებით, არც შფოთითა და 

არც დაუფლებით! რა კარგი იქნება, იესო, შენთან ერთად 
უდაბნოში ყოფნა!

დიდმარხვის I კვირადღე, «გ», [I], ი

თებერვალი15
ო რ შ ა ბ ა თ ი



ლევ 19,1-2.11-18; ფს 18; მთ 25,31-46

შეიყვარე მოყვასი შენი,  
როგორც თავი შენი ლევ 19,18

აი, ყველასათვის ხელმისაწვდომი მარხვა, სიწმიდის 
ბილიკი, რომელიც ჩვენს ბუნებას შეესაბამება. ესაა 

ის სავარჯიშო მოედანიც, რომელშიც იესო კმაყოფი-
ლებით ადევნებს თვალს ჩვენს ვარჯიშს: ვიფხიზლოთ 
ჩვენს გულზე, მხოლოდ სიყვარული შევუშვათ მასში, 

მამისაგან მომდინარე სიყვარული, მომთმენი სიყვარუ-
ლი, მაკურთხებელი, სხვებისთვის ხელის გაშლისაკენ 

რომ მივყავართ.

დიდმარხვის I კვირა [I] ი

თებერვალი16
ს ა მ შ ა ბ ა თ ი



ეს 55,10-11; ფს 33; მთ 6,7-15

ლოცვისას სიტყვებს ნუ გაფლანგავთ მთ 6,7

მადლობა, იესო, რომ დღეს გვასწავლი ლოცვას. 
შენ იმ არსებით სიტყვებს გვაწვდი, როლითაც უნდა 
მივმართოთ მამას, შენს შვილობრივ სასოებასა და 

სიყვარულს, ძმებთან თანაზიარების სულს, რომელთაც 
სწამთ შენი. მადლობა!

დიდმარხვის I კვირა [I] ი

თებერვალი17
ო თ ხ შ ა ბ ა თ ი

(მოხს.: ნეტარ ქალწული მარიამის მსახურთა ორდენის 
შვიდნი დამფუძნებელნი)



იონ 3,1-10; ფს 50; ლკ 11,29-32

მთელი ძალით შეჰღაღადონ ღმერთს იონ 3,8

ამგვარი ბრძანება გასცა ნინივეს მეფემ მთელი ხალ-
ხისთვის, მოქცევისა და მონანიებისაკენ მოხმობით, მას 
შემდეგ, რაც იონა წინასწარმეტყველის სიტყვა მოისმი-
ნა, ქალაქის დანგრევას რომ იუწყებოდა. ყველამ იწამა 

ღმერთის და მოექცნენ და სასჯელიც ასცდა მათ. 
მადლობა, მამაო სახიერო, შენი გულმოწყალებისათვის!

დიდმარხვის I კვირა [I] ი

თებერვალი18
ხ უ თ შ ა ბ ა თ ი



ესთ 4,17 n.p-r.aa-bb.gg-hh; ფს 137; მთ 7,7-12

ითხოვეთ და მოგეცემათ მთ 7,7

ერთ სამრევლოში სამი ქალი რეგულარულად იკრიბებო-
და და ლოცულობდა სავარდს, რათა ზეციერი მამისათ-
ვის, ყოვლადწმიდა ღვთისმშობლის შუამდგომლობით 
ეთხოვათ წინამძღვარი, წლების მანძილზე მათ ეკლე-
სიას მღდელი არ ჰყავდა! ამგვარი თხოვნის ასრულება, 
ერთი შეხედვით, შეუძლებელი იყო მღვდლების ნაკლე-
ბობის გამო. არადა, ათი წლის ბეჯითი ლოცვის შემდეგ 

მღვდელი გამოჩნდა. 
მადლობა, მამაო, რომ ისმენ შენს მორწმუნეთა ლოცვას!

დიდმარხვის I კვირა [I] ი

თებერვალი19
პ ა რ ასკ ე ვ ი



ეზეკ 18,21-28; ფს 129; მთ 5,20-26

წადი, ჯერ შენს ძმას შეურიგდი მთ 5,24

მადლობა, იესო, შენი ძვირფასი სწავლებისათვის! შენ 
ჩემი ცხოვრება მოგწონს მაშინ, როცა მშვიდობითა ვარ 
ჩემს ძმებთან. შენ გსურს რომ ვეძიო ის, ვისაც რაიმე 

აქვს ჩემს წინააღმდეგ, რათა მე მას შევურიგდე და იგი 
მე: შენი შეწევნის იმედი მაქვს. მადლობა, იესო!

დიდმარხვის I კვირა [I] ი

თებერვალი20
შ ა ბ ა თ ი



რჯლ 26,16-19; ფს 118; მთ 5,43-48

იგი იქნება შენთან, ...  
მხოლოდ თუ მისი გზებით ივლი რჯლ 26,17

მეორე რჯულის წიგნი დაჟინებით გვიმეორებს, შე-
ვიყვაროთ ღმერთი მთელი გულით, მთელი სულით და 

მთელი ძალებით და უარვყოთ კერპთაყვანისმცემლობა. 
ხშირად გვიმეორებს, რომ ღმერთმა იკისრა ვალდე-

ბულება, დალოცოს თავისი ერი, თუკი ეს უკანასკნელი 
გამართულად ივლის მისი გზებით და გაუგონებს მას. 
ეს მორჩილება პირველ რიგში ეხება უპოვართა და 

ტანჯულთა მიმართ გულისხმიერებას.
მადლობა, იესო, ამ დიდმარხვის ჟამისათვის,  

რომელშიც გსურს გვავარჯიშო მოწყალებაში.  
მადლობა, რადგან მისით ვიპყრობთ შენს გულს.

დიდმარხვის I კვირა [I] ი

თ ე ბ ე რ ვ ა ლ ი21
კ ვ ი რ ა



დაბ 15,5-12.17-18; ფს 26; ფილიპ 3,17 - 4,1; ლკ 9,28-36

მოძღვარო, რა კარგია ჩვენთვის აქ ყოფნა 
 ლკ 9,33

წმიდა პეტრემ სამოთხე დააჭაშნიკა.  
მას, იაკობთან და იოანესთან ერთად,  

მიეცა იესოში ღმერთის დიდების ხილვა. 
მადლობა, იესო, იმ ნეტარებისათვის, რომელსაც ანიჭებ 
მას, ვინც შენს წინაშე ჩერდება ხანგრძლივად. მადლობა 
იმ წუთების სიყვარულისა და სიტკბოებისათვის, იმედისა 

და მტკიცე რწმენისათვის განსაცდელის ჟამს.

დიდმარხვის II კვირადღე, «გ», [II], ი



55

2 0 1 6

თებერვალი22 წმ. პეტრე მოციქულის საყდარი, დ, [ს], თ

ო რ შ ა ბ ა თ ი



1პეტ 5,1-4; ფს 22; მთ 16,13-19

შენ მოგცემ ცათა სასუფევლის  
გასაღებებს  მთ 16,19

იესო, პეტრეს რწმენის აღსარების მოსმენის შემდეგ, მასში 
„ქრისტეს“ რომ აღიარებდა, ბეჭედს ასვამს მამის ამ შთა-
გონებას და ანიჭებს პეტრეს ეკლესიაში ხელისუფლების 

მსახურებას, რასაც განასახიერებს გასაღებები. პეტრეს – და 
მის მსგავსად, მის მემკვიდრეებსაც – ექნება ხელმწიფება 
მორწმუნეთა სასუფეველში შეშვებისა ან არ შეშვებისა. და 
ყველაფერი, რასაც ის გადაწყვეტს, დადასტურებლი იქნება 

ზეცაში, ანუ, თავად ღმერთის მიერ.



56

2 0 1 6

თებერვალი23
(მოხს.: წმ. პოლიკარპე, ეპ. და წამ., † 155)

ს ა მ შ ა ბ ა თ ი



ეს 1,10.16-20; ფს 49; მთ 23,1-12
მ. სტეფანე დემურიშვილის გახსენება

ისწავლეთ სიკეთის ქმნა ეს 1,17

ღმერთი დიდმარხვის ამ მეორე კვირაში ესაია წინასწარ-
მეტყველის საშუალებით გვიწვევს „სიკეთის ქმნისკენ“. 
გვიხსნის, რომ ეს ნიშნავს ხელგაშლილობას „ჩაგრულ-
თა, ობოლთა და ქვრივთა“ მიმართ, ანუ საზოგადოებაში 

უპოვართა მიმართ. მოგვიწოდებს, გულისხმიერნი ვიყოთ 
მათი გასაჭირისადმი: ეს შეგვიძლია პირადადაც, სიფა-
ქიზით და მორიდებულობით, და ეკლესიის სხვადასხვა 
ასოციაცების წამოწყებებთან თანამშრომლობითაც: 

კარიტასი, კამილიელები, დედა ტერეზას დები, ახალგაზ-
რდული ცენტრი... წმ. იაკობი კი იტყვის: „მოწყალების 

გაცემა მრავალ ცოდვას ფარავს“.

დიდმარხვის II კვირა [II] ი

თებერვალი24
ო თ ხ შ ა ბ ა თ ი



იერ 18,18-20; ფს 30; მთ 20,17-28

ვისაც თქვენს შორის დიდობა სურს,  
თქვენი მსახური იყოს მთ 20,26

დიდობის ცნება იესოსთვის სრულებით განსხვავდე-
ბა იმისაგან, რასაც ჩვეულებრივ ვფიქრობთ ხოლმე. 
ზოგადად გვგონია, რომ დიდობა ნიშნავს საპატიო 
ადგილებსა და ხელისუფლებას საზოგადოებაში, 

სიმდიდრეს, თუნდაც სხვების ხარჯზე. იესოსთვის კი 
დიდობა დამოკიდებულია იმაზე, რამდენად ხდება ადა-
მიანი სხვათა მსახური და ცხოვრობს ჯვრის სიბრძნით. 
დიდია ის, ვისაც ძალუძს სხვისი მოსაზრებების გათვა-
ლისწინებაც, და არა მხოლოდ საკუთარის, ვინც სულ-
გრძელი და ხელგაშლილია ყველას მიმართ და მზადაა 
დაფაროს სხვათა ცოდვები, ვინც მზადაა უსამართლო-

თათვის მოკვდეს, სწორედ იესოს მსგავსად.

დიდმარხვის II კვირა [II] ი

თებერვალი25
ხ უ თ შ ა ბ ა თ ი



იერ 17,5-10; ფს 1; ლკ 16,19-31

კურთხეულია კაცი,  
რომელიც უფალზეა დანდობილი იერ 17,7

ეს სიტყვები მახსენებს იმ დღეებს, როდესაც იესოს 
მოხმობისთვის უნდა მეპასუხა და მიმეტოვებინა ყვე-
ლაფერი. ერთი ეჭვის გამო ვყოყმანობდი: შეძლებდა 

კი იესო ეზრუნა ჩემი ცხოვრებისათვის, როგორც თქვა: 
„ეძიეთ უპირველესად ღვთის სასუფეველი და მისი 

სიმართლე და ყველაფერი დანარჩენი მოგეცემათო“? 
იმათი შემხედვარე, ვინც ნამდვილად სერიოზულად მი-
იღო ეს სიტყვა, მეც გავბედე და ვუპასუხე ჩემი ამენით. 

მადლობა, იესო!

დიდმარხვის II კვირა [II] ი

თებერვალი26
პ ა რ ასკ ე ვ ი



დაბ 37,3-4.12-13.17-28; ფს 104; მთ 21,33-43.45-46

ეს მემკვიდრეა. მოდი, მოვკლათ მთ 21,38

სიხარბით დაბრმავებული მევენახეების იგავში, ბატო-
ნის ძის დანახვაზე, მისი მიღების ნაცვლად მოკვლას 

დაუპირებენ, ვენახზე დაპატრონების სურვილით. ასეთია 
ერის მთავართა მდგომარეობა, იესოს რომ უსმენენ. მათ 
სძულდათ იგი, რადგან ერის მართვაში მათ ინტრიგებ-
სა და ანგარებას ააშკარავებდა. წინასწარმეტყველთა 

მსგავსად იგიც ეცადა ღმერთის ნამდვილ თაყვანისცე-
მისკენ მათ მოტრიალებას, მაგრამ უშედეგოდ. მათთვის 

იესო მხოლოდ სიკვდილს იმსახურებდა.

დიდმარხვის II კვირა [II] ი

თებერვალი27
შ ა ბ ა თ ი



მიქ 7,14-15.18-20; ფს 102; ლკ 15,1-3.11-32

კვლავ შეგვიბრალებს ჩვენ მიქ 7,19

ბაბილონის ტყვეობიდან დაბრუნებული ერი იერუსა-
ლემის ირგვლივ იკრიბება, ძალზე გაღარიბებულ მიწა-
ზე. მიქა წინასწარმეტყველი ერის სახელით აღავლენს 

ღვთისადმი თავის ლოცვას და იხსენებს იმ სასწა-
ულებს, ეგვიპტეში რომ მოიმოქმედა. თავისი აღთქმის 
ერთგული და „გულმოწყალებით თავმომწონე“ უფალი 

„კვლავაც შეიბრალებს თავის ერს“.

დიდმარხვის II კვირა [II] ი

თ ე ბ ე რ ვ ა ლ ი28
კ ვ ი რ ა



გამ 3,1-8.13-15; ფს 102; 1კორ 10,1-6;10-12; ლკ 13,1-9 (ან, 
“ა” წლის საკითხავები)

თუ არ მოექცევით,  
ყველანი მათსავით დაიღუპებით ლკ 13,5

ვინც, იესოსთან და მის სიტყვასთან შეხვედრის შემდეგ 
არ მიიღებს მას, სრული ნდობით, მუდმივ საფრთხეში 
რჩება, ადამიანის მტრისგან, ეშმაკისაგან დაუცველი. 
იესო, მოდი ჩემს ცხოვრებაში, მსურს კარი გაგიღო და 
მოგენდო სრულად, შენ, ჩემს ერთადერთ მაცხოვარს!

დიდმარხვის III კვირადღე, «გ», [III], ი

თებერვალი29
ო რ შ ა ბ ა თ ი

4მეფ 5,1-15; ფს 41-42; ლკ 4,24-30

არც ერთი წინასწარმეტყელი  
არ შეუწყნარებიათ თავის მამულში ლკ 4,24

იესოსთან ერთობაში ცხოვრებას, მის სიტყვებში 
გაფესვიანებას, წმიდა სულით სიარულს შეუძლია 

მიგვიყვანოს თანამემამულეთა და ოჯახის წევრთაგან 
უარყოფამდე, როგორც შეემთხვა იესოს. მაგრამ, თუ 

მტკიცედ დავრჩებით, შევძლებთ შევეწიოთ მათ უფალ-
თან მიახლოებაში!



დიდმარხვის III კვირა [III] ი

